“HIERAAN SAL ALMAL WEET”

Die kardinale, onderskeidende teken van die ware oorblyfsel van Yahuwah
“’n Nuwe gebod gee Ek julle, dat julle mekaar moet liefhê; soos Ek julle liefgehad het, moet julle ook mekaar liefhê.  Hieraan sal almal weet dat julle My dissipels is, as julle liefde onder mekaar het”. (Johannes 13:34-35)

As daar ooit ‘n vermaning was wat nodig is om aan die gemeentes van Yahushua die Messias geadresseer te word, is dit hierdie een!  Terwyl die wêreld Valentynsdag vier volgende week, is dit noodsaaklik dat Yahuwah se mense by Hom leer wat ware liefde is – sodat ons kan uitkom uit dit wat die wêreld liefde noem en Sy liefde omhels! 
Matteus 24:12, Messias praat van ons dag: “En omdat die wetteloosheid vermeerder word, sal die liefde van die meeste verkoel”.
I Petrus 4:7-11a: “En die einde van alle dinge is naby; wees dan ingetoë en nugter, om te kan bid. Maar bo alles moet julle mekaar vurig liefhê, want die liefde sal ‘n menigte sondes bedek. Wees gasvry jeens mekaar sonder om te kerm…As iemand praat, laat dit wees soos woorde van Elohiem.” 
Liefde mag dalk van die sondes van ander dek – maar dit dek hoofsaaklik ons eie sondes.  As ons ander lief het soos Hy ons lief het, vergewe Hy, dek Hy en verwyder Hy ons sondes!  

Hoe het Hy ons liefgehad? Hy het Sy lewe neergelê vir ons!  Hy sê ons nie sleg nie, en veroordeel ons nie – Hy het ‘n hek na Saligheid vir ons oopgemaak.  Ons moet hekke van Saligheid vir ander mense word – deur wie hulle die lewende Elohiem kan vind en Sy ewige lewe kan ontvang.  
Tussen die vrees en die bekoring van dinge wat op die aarde te voorskyn kom; wat vreeslike realiteite voorspel, het die meeste mense die basiese beginsels verloor wat die ware afgesonderde oorblyfsel identifiseer van die res van die mensdom.  
Baie mense dink, of hoop, hulle is deel van “die oorblyfsel” of “die Bruid”, en nie een van hulle is deel van “die oorblyfsel” of “die Bruid” nie – die vrugte van hulle aksies en houdings veroordeel hulle.  Van hierdie mense het eindtyd Babilon – die nasie (Amerika) - verlaat, maar Babilon het hulle nie verlaat nie. Hulle dink omdat hulle weggetrek het, hulle deel is van die eindtyd oorblyfsel.  Maar hulle is nie – die karakter eienskappe van die oorblyfsel is die van die Messias en Abba Yahuwah.  [Verwys na: “The Two Witnesses, The Bride of Messiah, The Forerunning Companies and the Fleeing Remnant” om te leer wat die vereiste karakter eienskappe is om deel te wees van Sy oorblyfsel – nog nie vertaal nie] Die wat oordeel en ander mense veroordeel wandel in die natuur van Lusifer, en word dus gediskwalifiseer as deel van Sy oorblyfsel, of hulle nou binne Amerika woon of buite.  Al vat hulle hul self-geregtigheid en trots en geestelike hoogmoedigheid uit Amerika uit, en veroordeel ander wat volgens hulle nie so “geestelik” soos hulle self is nie, gaan Yahuwah Babilon vernietig, maak nie saak waar Hy dit vind in die wêreld nie!  

Dit sluit die mense in wat Amerika verlaat het, maar dieselfde natuur het as hulle wat Hom nie ken nie.  Net omdat jy Torah onderhou, gee jou nie punte by Abba nie, tensy jy dit onderhou met Sy karakter eienskappe!  Net soos die Jode, sê Hy vir hulle wat die Torah onderhou, maar met godsdienstige hoogmoed - Jeremia 2:8: “…en die wat die Torah handhaaf, het My nie geken nie” … Daarom sê Hy in Jesaja 1:13-16 dat Hy hulle Sabbatte, hulle feeste, hulle nuwe maan feeste haat– omdat dit uit ‘n godsdienstige hart gehou is, en nie uit Sy hart nie.  Al “stort ons nie bloed” as deel van ons godsdiens nie, is moord op ‘n persoon se karakter deur ons mond – moord deur woord – net so wreed, koud en dodelik in Sy oë.   
Spreuke 6:16-19: “Hierdie ses dinge haat Yahuwah, en sewe is vir Sy siel ‘n gruwel: trotse oë, ‘n leuenagtige tong en hande wat onskuldige bloed vergiet, ‘n hart wat planne van ramspoed beraam, voete wat haastig na die kwaad toe loop, een wat as valse getuie leuens uitstrooi en tussen broers tweedrag saai.”  

Twee keer praat Hy van hoe Hy leuens haat…leuens wat in skinder en moord op iemand se karakter vertel word is dieselfde as hande wat onskuldige bloed stort – dit is moord.  Hy is die Elohiem van waarheid.  Wanneer iemand ‘n skinder storie verder vertel is dit so goed soos moord.  En jy dink jy is vrygestel van Yahuwah se oordeel!  Dink weer… 
Babilon in die eind tyd is die magtigste nasie op aarde.  Dit is ‘n stelsel van politiek en handel dryf, sowel as ‘n godsdienstige stelsel van hoereerdery.  Tensy ons onself ontkoppel van die hele Babilon af, insluitend die hoer stelsel van godsdiens, sal ons vergaan in Sy toorn en oordeel.   Hy roep mense om in Sy gebied te woon – en volgens Sy standaarde te leef, volgens Sy karakter eienskappe en Sy weë – mense wat Hom ken en Hom sal verteenwoordig – en verlossing sal bring aan ‘n verlore en sterwende wêreld. 

Die Bruid se karakter is totaal anders as ander mense s’n.  Sy het haarself reggemaak, wandel daagliks in die gees met haar Bruidegom in ‘n intieme verhouding, en word getransformeer terug binne die Tuin Hek deur die Gees van Yahuwah – nie as ‘n sentimentele, romantiese Aspoestertjie -feëverhaal nie, maar in realiteit.  Sy lewe blaamloos voor Hom.  Sy het haarself ‘n “maagd” gemaak.  Haar gedagtes is aan Syne gekoppel.  Hy beheer ellke beweging van haar voetstappe.  Die eindtyd voorlopende oorblyfsel wat vir ‘n rukkie die Bruid insluit, weet wie hulle is, want Yahuwah het vir hulle gesê wie hulle is.  

Abba Yahuwah is baie persoonlik met Sy betroubare, getoetste en opgeleide diensknegte wat Sy wil doen met Sy karakter eienskappe.  Die hoof karakter eienskap van die Bruid is dat Sy haar geliefde so opreg lief het en so getrou is aan Hom dat sy die liefde van haar Geliefde uitleef aan ander!  

As ‘n persoon werklik die Meester ken in nederigheid en in waarheid, dan sal hulle wandel in die vrugte van die wedergebore gees. 
Galasiërs 5:22-24—die “vrug van die wedergebore gees: “Maar die vrugte van die Gees (die karakter eienskappe wat ons ontvang met die ware nuwe geboorte) is liefde, blydskap, vrede, lankmoedigheid, vriendelikheid, goedheid, getrouheid, sagmoedigheid, selfbeheersing. Teen sulke ding is die Torah nie.  Maar die wat aan die Messias behoort, het die vlees met sy hartstogte en begeerlikhede doodgemaak”.  

Die vrugte van die vlees word in Galasiërs 5:19-21 gelys, en eindig met: “die wat sulke dinge doen, die koninkryk van Elohiem nie sal beërwe nie”.  Hierdie word versterk in soortgelyke skrifte, soos Efesiërs 5:5-8. Hulle wat deel is van Sy eindtyd oorblyfsel wandel in die vrugte van die Gees van Yahuwah en die Messias Yahushua!   

Die “siel” -- gedagtes, intellek, redenasie, emosies, gevoelens, wil – kan net met die wêreld om ons, deur die vyf sintuie, kontak maak.  Dit ontvang eksterne insette van die wêreld.  Dit moet gedissiplineer word en onderdanig gemaak word aan die wysheid van Sy Woord om te verseker dat dit nie teen Yahuwah se wil rebeleer binne ons ewige gees nie. 
Yahuwah se ware oorblyfsel lewe nie uit hul siel uit nie!  Die siel is onderdanig aan die welluste van die vlees en is die sitplek van die natuur wat neig om sonde te doen.  Die siel moet “gered” word deur “gewas te word in die Woord.” “Die gedagtes is ‘n slagveld” is ‘n ware spreekwoord.  Die siel voer oorlog teen Yahuwah en Sy gebooie.  Die siel wil god wees.  Die siel, saam met die liggaam, soek gemak, sekuriteit, versadiging van die sintuie, en alles wat saam gaan met lewe in die wêreld.  Die afgesonderde oorblyfsel wat werklik van bo deur die Gees van Yahuwah gebore is binne in die nuwe skepping – natuur van Messias Yahushua, het Sy gedagtes, Sy gevoelens, Sy intellek, Sy weë, Sy natuur, Sy begeurtes en is gehoorsaam aan Sy gebooie.  Hulle is dood aan die selfbeheersde lewe.  Hulle het alles neer gelê vir die Een wat hulle liefhet. 
“Want almal wat deur die Gees van Elohiem gelei word, hulle is kinders van Elohiem”. (Romeine 8:14)  

Matteus 22:37-40: “En Yahushua antwoord hom:  Jy moet Yahuwah jou Elohiem liefhê met jou hele hart en met jou hele siel en met jou hele verstand.  Dit is die eerste en groot gebod.  En die tweede wat hiermee gelykstaan: Jy moet jou naaste liefhê soos jouself. Aan hierdie twee gebooie hang die hele Torah en die profete.”  

Die grootste gebod is #1 – om Abba Yahuwah met ons hele lewenskrag lief te hê.  Ons wys ons liefde teenoor Hom deur ons te gedra volgens Sy natuur teenoor ander, selfs ons vyande! Hulle wat nie volgens Sy natuur teenoor ander optree nie, oordeel hulself, en het hulself dus nie lief nie!  Die konsep van “liefde” wat algemeen in die Westerse denkwyse is, is ‘n heidense Griekse konsep, gebasseer op gevoelens.  Soos ‘n Katolieke priester vriend vir my vertel het in ‘n preek oor hierdie onderwerp: “God se liefde is nie iets warm en papperig wat jy in ‘n baba se doek vind nie.”
Efesiërs 5:21-22, aangaande die huwelik: “…en aanmekaar onderdanig is in die vrees van Elohiem.  Vroue, wees aan julle eie mans onderdanig, soos aan die Meester”.  Ons onderwerp ons totaal en al aan Yahuwah, en het Hom met ons hele wese lief.  Dan kan ons, ons onderwerp aan aardse autoriteit waar hulle hulself onderwerp aan Yahuwah.  Maar “liefde” beteken nie om onderdanig te wees aan mishandeling nie.  Dit beteken nie sag wees op ‘n rebelse kind nie.  Dit beteken nie om sonde oor te sien nie.  Dit beteken dat ons teenoor mekaar optree soos wat Yahuwah ons beveel in enige situasie, volgens Sy natuur en Sy beslissing.   As ons gelei word deur die Gees en Sy instruksies volg, sal die uitkoms altyd reg wees!     

Ons intellektuele, redenerende gedagtes, emosies en gevoelens is altyd onbetroubaar.  Die siel onderwerp hom aan wat rondom hom aangaan.  Die siel is soos water – hy soek sy eie vlak om homself getroos en versadig te hou.  Daarom is die siel, die natuurlike lewenskrag van ons menswees wat deur ‘n sonde natuur beïnvloed word, te maklik om sonde te aanvaar in die naam van valse liefde, valse verdraagsaamheid, valse lojaliteit en valse verantwoordelikheid.  Om die siel te pamperlang, is daar geen besliste oortuiging nie, maar is gekoppel aan “relatiewe denke”.  Juis daarom, moet die siel gedissiplineer word in die Woord as ons “kinders van Elohiem” genoem wil word. (Hebreërs 12) 

Die kerk het die Griekse woord “agapé” opgetel – wat beteken, “onvoorwaardelike liefde”.  Hierdie is ‘n vreemde konsep aan die Woord van Yahuwah!  Lig kan nie in die donkerte woon nie, of dit liefhê nie.  Die natuur van Lig is so dat dit die duisternis vernietig.  (Lees Johannes 14:13, 21-24 versigtig deur) Julle kan nie iets aanvaar wat teen Sy skietlood van waarheid gaan in die naam van valse liefde en valse genade nie.  Julle moet aan Hom getrou bly bo alles.  Om Hom lief te hê beteken om Hom te gehoorsaam.  “As julle my liefhet, bewaar my gebooie”.  (Johannes 14:15) Liefde vir Abba is die hoogste gebod. 
Om Yahuwah lief te hê beteken om onderdanig te wees aan Sy autoriteit bo alles! Ware liefde vir Yahuwah beteken om Sy Waarheid lief te hê en dit te gehoorsaam! 
Daar moet ‘n “enigheid van gees” wees tussen ware wedergebore gelowiges, maar dit is net moontlik as almal in die natuur van die Messias wandel, en gelei word deur die Gees van Yahuwah.  Net hulle wat deur die Gees “gelei” word is die ware kinders van Elohiem. (Romeine 8:14) 

Ek wil voorstel dat julle die Boeke van Efesiërs, Filippense en Kolossense deeglik lees in gebed – Sha’ul praat baie oor die karakter eienskappe van die wedergeborenes.   

Sha’ul praat dat ons “eensgesind” oet wees, maar hy praat nêrens dat ons eensgesind moet wees in doktrinale of teologiese eenheid nie, behalwe die eenheid van die Gees in ons wedergebore gees. 
Uittreksels uit Romeine 12:9-21: “Laat die liefde ongeveins wees…wees hartlik teenoor mekaar met broederlike liefde…die een moet die ander voorgaan in eerbetoning …wees geduldig in die verdrukking; Volhard in die gebed, Maak voorsiening in die behoeftes van die afgesonderdes; streef na gasvryheid; seën die wat julle vervolg, seën en moenie vervloek nie;  wees bly met die wat bly is, eensgesind onder mekaar; moenie na hoë dinge streef nie, maar voeg julle by die nederige; moenie eiewys wees nie; vergeld niemand kwaad vir kwaad nie; bedink wat goed is voor alle mense; ….leef in vrede met all mense.  Moenie julle wreek nie, geliefdes, maar gee plek vir die toorn; want daar is geskryf: `Aan My kom die wraak toe, Ek sal vergeld’, sê Yahuwah”.   

II Korintiërs 13:11: “…wees bly! Word volmaak; laat julle vermaan; wees eensgesind; hou vrede, en die Elohiem van liefde en vrede sal met julle wees.”

Filippense 1:27, 2:2-5: “Alleenlik, gedra julle waardig die goeie nuus van die Messias sodat, of ek kom en julle sien dan wel of ek afwesig is, ek van julle omstandighede kan hoor dat julle in een gees vasstaan en, een van siel, saam stry vir die geloof…maak dan my blydskap volkome deur eensgesind te wees en dieselfde liefde te hê, een van siel, een van verstand.  Moenie iets doen uit selfsug of uit ydele eer nie, maar in nederigheid moet die een die ander hoër ag as homself.  Julle moet nie elkeen na sy eie belange omsien nie, maar elkeen ook na die ander s’n.  Want hierdie gesindheid moet in julle wees wat ook in die Messias Yahushua was.”  Lees voort…
Nederigheid is die sleutel – eerlikheid oor jouself – om jouself nie te verhewe nie, of jouself af te kraak nie.  Nederigheid is eenvoudige eerlikheid – om jouself te sien soos Hy jou sien.  Dit neem tyd en stilte met gebed om Sy “Stil, sagte stem” te hoor in jou gees – daar waar jy jouself onder die soeklig van Sy oë vind.  

Moet nooit die Messias se vergelyking in Lukas 18:9-14 vergeet nie: “En Hy het ook met die oog op sommige wat op hulleself vertrou dat hulle regverdig is en die ander verag, hierdie gelykenis vertel: Twee manne het na die tempel opgegaan om te bid, die een ‘n Perushiet en die ander ‘n tollenaar.  En die Perushiet het gaan staan en by homself so gebid: o Elohiem, ek dank U dat ek nie soos die ander mense is nie – rowers, onregverdiges, egbreers, of ook soos hierdie tollenaar nie.  Ek vas twee keer in die week, ek gee tiendes van alles wat ek ontvang.  En die tollenaar het ver weg gestaan en wou selfs nie sy oë na die hemel ophef nie, maar het op sy bors geslaan en gesê: o Elohiem, wees my, ‘n sondaar, goedgunstig!  Ek sê vir julle, hierdie laaste een het geregverdig na sy huis gegaan eerder as die eerste een; want elkeen wat homself verhoog, sal verneder word, en hy wat homself verneder, sal verhoog word.”  

Matteus 18:2-4: “Toe roep Yahushua ‘n kindjie na Hom en laat hom in hulle midde staan en Hy sê: Amein ek sê vir julle, as julle nie verander en soos die kindertjies word nie, sal julle nooit in die koninkryk van die hemel ingaan nie.”  

Ek was ‘n geordende pastoor en het my eie korporasie gehad vir jare. Ek was pastoor, evangelis, leraar en sendeling.  Ek kan eerlik waar sê dat, vir die grootste deel, die kerk se “bediening” stelsel ‘n slang gat is.   
Farisese hoogmoed, arrogansie, kompetisie en jaloersheid, die Jesebel gees en onbekeerlike boosheid is die norm.  Om geskeilde agendas en selfsugtige ambisie te promifeer is ook die norm.  Meeste van hulle ken geensins Yahuwah of Yahushua nie, anders sou hulle uit daardie gemors uit kom.   

Maar die gees van godsdiens is lewendig buite die stelsel ook – tussen hulle wat die selfde natuur van self-gerigtigheid, hoogmoedige houding aangaande hulself het.  Hulle praat ander mense sleg and verneder almal wat nie volgens hulle eie standaarde voldoen nie.  Tog meet hulle nie op volgens Yahuwah se skietlood nie (Amos 7:7-8).  Vir ‘n persoon om te oordeel en ‘n ander persoon te veroordeel volgens hulle standaarde is om oor Yahuwah se autoriteit te wil heers!    

Skeiding veroorsaak deur mense se redenasie is antagonisties teenoor die doeleindes van die Gees.  Ja, ons kan net in eenheid wees met mense wat werklik wedergebore is in die Gees van bo.  Messias het in Matteus 10:34-39 gesê dat Hy skeiding sal bring. Maar, Sy skeiding bring eenheid onder die diensknegte van Yahuwah!  Hy moet die kaf van die koring skei.  (Lees versigtig Sy stellings wat Hy aan Sy dissipels gemaak het in Matteus 13 en verwys na my artikel “The Stump” – nog nie vertaal nie)  
II Korintiërs 6:14-7:1 praat van skeiding van dit wat Belial is – besoedeling van gees, siel en liggaam, maar net met die doel om ‘n seun van Elohiem te word in volle status as ‘n seun – om Hom te verteenwoordig deur ons natuur.  

Daar moet ‘n skeiding wees deur Hom, om die ware oorblyfsel te identifiseer.  Die hele Woord van Genesis 3 tot Openbaring 22 spreek van eksklusiwiteit en divisie, maar net soos Hy dit sien – nie soos die mens dit sien nie.  Die mens het geen reg om sy eie reëls op eksklusiwiteit op te maak nie; dit is self-sugtige oordeel.  Eksklusiwiteit gebasseer op elke persoon se verhewe denke van homself en die standaarde wat hulle geskep het in hulle geloofstelsel, is nie enigheid in die Gees nie – en dit sal veroordeel word in Sy toorn.  Baie mense gebruik skrif buite konteks in die Skrifte om hulle eie oortuigings te “bewys”.  Maar die mens, oor die algemeen, gaan nie deur die hele Woord, persoonlik gelei deur die Gees, om Sy reëls te gehoorsaam, nie!
I Samuël 16:7: “…Want nie wat die mens sien, sien Elohiem nie; want die mens sien aan wat voor oë is, maar Yahuwah sien die hart aan”. Ons kan nooit na die uiterlike voorkoms van enige persoon of ding kyk nie.  Net Yahuwah ken die lot van ‘n persoon, en die realiteit van wat die oog sien en wat die oor hoor.  Verwys na my getuienis aan die einde van hierdie artikel.  Ek het die dood verdien – maar Hy het my by die eindstreep gesien. Yahuwah se stelling in I Samuël 16 was gemaak met die keuring van die jong Dawid as die nuwe Koning van Israël. Tog gebruik die self-geregverdiges hierdie stuk om hulle bose harte te regverdig.  Aan hulle sê ek: “Ja, Yahuwah sien beslis jou hart – volgens Jeremia 17:9: “Bedrieglik is die hart bo alle dinge, ja verdorwe is dit; wie kan dit ken?”  

Net die rein van hart kan duidelik in ‘n ander persoon se lewe inkyk en tereg wysing bring.  Die rein van hart skinder ook nie.  

Ons kan net ware eenheid in die Gees van Waarheid hê.  Dit is Yahuwah se Gees wat die ware volgelinge van Yahuwah ‘n eenheid maak.  
In tussen, moet ons ons kant skoon hou en ons neuse uit ander se sake hou!  

Matteus 7:1-6: “MOENIE OORDEEL NIE, sodat julle nie geoordeel word nie! Want met die oordeel waarmee julle oordeel, sal julle geoordeel word; en met die maat waarmee julle meet, sal weer vir julle gemeet word.… Geveinsde, haal eers die balk uit jou oog uit, en dan sal jy goed sien om die splinter uit die oog van jou broer uit te haal.”.  

Hoeveel keer word daar gesê dat dit makliker is om oor die weg te kom met die derde wêreldse volke as met die hoogmoedige Amerikaner?  Ek het agt jaar saam met die Palistiniërs in ‘n Muslim nasie gewoon en hulle het my geen skade aangedoen nie.  Ek was al in 34 nasies in hierdie wêreld, ‘n paar keer al, en nog nooit het die plaaslike volk iets aan my gedoen nie.  Maar, die Amerikaners wat tussen die Palistiniërs gewoon het, soos ek, in ‘n Messianse/Christelike gemeenskap hoedanigheid en hulle wat kom kuier het uit Amerika het my groot leed aangedoen – hulle het hulle mombakkies afgehaal om wreedaardige, hartelose en sadistiese monsters te onthul met geen konsep dat hulle enigiets verkeerd gedoen het nie.  Ek het baie gely totdat ek ‘n ander woonstel weg van hulle gekry het, en daar het ek begin artikels skryf en studies doen vir die nasies. Die plaaslike mense is baie slim.  Hulle hou dop, en hulle weet.  Hulle is bewus van die divisies, die baklei, die vieslike houdings tussen die Amerikaners, en hulle wil niks te doen hê met hulle “God” nie. 
Toe ek in Mongolië was, nie lank na die val van Kommunisme nie, het elke sekte van Christenskap en kultusse ingekom met hulle doktrines.  My Kollege studente het na my toe gekom en vertel dat hulle Christene wil word, maar as gevolg van al die divisies en bakleiery tussen die faksies, het hulle besluit dat dit beter sou wees om terug te keer na Boeddhisme toe want dit was ten minste verenig.  Hoe tragies!!   

Ons moet Abba Yahuwah liefhê soos Hy ons lief gehad het – om Sy Seun te stuur om vir ons te sterf.  Wanneer ons lief het soos Hy lief het, dan kan ons nie genoeg vir ander vertel hoe lief Hy hulle het nie; ons kan nie toelaat dat ons medemens dood gaan in hulle sonde, sonder dat hy eers gehoor het van die Saligmaker nie.   

II Petrus 3:9-10a: “Yahuwah vertraag nie die belofte soos sommige dit vertraging ag nie, maar Hy is lankmoedig oor julle—en wil nie hê dat sommige moet vergaan nie, maar dat almal tot bekering moet kom. Maar die dag van Yahuwah sal kom…” 

Die plaaslike volk van die nasies het nodig om ons liefde vir ons Elohiem te sien, en ons liefde aan mekaar!  Dan kan ons liefde verder strek om ander te lei na die Messias Yahushua vir verlossing, en na ons Abba se Torah (instruksies van Sy Koninkryk) vir afgesonderheid, sonder kritiek en veroordelende houdings, maar in nederigheid en goedentierenheid. Sy hartsbegeerte moet saam met ons liefde in Hom verenig word, deur hoe ons in Hom wandel!
Daar is baie mense wat opreg is in wat hulle glo, maar is nog nooit ‘n nuwe skepping gemaak deur gebore te word in die Gees van Yahuwah nie.  Daarom het hulle nie die nuwe natuur van die Messias nie.  (Johannes 3:1-8) Hulle kom baie geestelik voor, maar wanneer hulle getoets word, kom die mombakkies af, en die natuur van ‘n kind van duisternis word geopenbaar.  Hulle het dalk baie kennis oor die Skrif en hulle geloof, maar hulle natuur is een van iemand wie se gees nog nie getransformeer is nie.  Daar is geen lewe in hulle aksies wat lewe in ander produseer nie.  Ons moet mense lei na die ware nuwe geboorte.  Dit vereis verantwoordelikheid aan die Meester and Yahuwah se verbond. 

Daar is ten minste veertig Skriftelike dinge wat die Gees van Yahuwah doen wanneer ‘n persoon werklik wedergebore is van die Gees – verwys na: “Die Ware Nuwe Geboorte” – Die resultate van die nuwe geboorte is nie net geestelik nie, maar dit is ‘n feit dat daar dele is van die brein wat getransformeer word in die nuwe geboorte wat mense se denkwyse verander.  Die sonde-neigende natuur word van die gees verwyder.  Dit is hoekom daar altyd konflik tussen die sonde-neigende natuur en liggaam is. 
II Korintiërs 5:17: “Daarom, as iemand in die Messias is, is hy ‘n nuwe skepsel; die ou dinge het verbygegaan, kyk, wat nuut is, het gekom”.  

Die ewige gees word gebore binne in die ewige Koninkryk van Yahuwah, en laat toe dat ‘n persoon in die teenwoordigheid van Yahuwah woon as een van Sy kinders.  Maar baie min mense verstaan die vereistes om ‘n burger te word van die Koninkryk. Sy vereistes beteken nie dat ‘n persoon net die uiterlike praktyke van Torah onderhou nie.  Die hele hart moet verander word. 
Uittreksels uit I Johannes 3:14-19: “Ons weet dat ons oorgegaan het uit die dood in die lewe, omdat ons die broers liefhet.  Hy wat sy broer nie liefhet nie, bly in die dood… Elkeen wat sy broer haat is ‘n moordenaar; en julle weet dat geen moordenaar die ewige lewe as iets blywends in hom het nie.  Hieraan het ons die liefde leer ken, dat Hy Sy lewe vir ons afgelê het; en ons behoort ons lewe vir die broers af te lê.  My kinders, laat ons nie liefhê met woorde of met die tong nie, maar met die daad en in waarheid.”.    

“Elke boom wat nie goeie vrugte dra nie, word uitgekap en in die vuur gegooi.  So sal julle hulle dan aan hul vrugte ken.  Nie elkeen wat vir My sê: ‘Meester, Meester, het ons nie in U Naam geprofeteer en in U Naam demone uitgedryf en in U Naam baie kragte gedoen nie?’ En dan sal Ek aan hulle sê: ‘Ek het julle nooit geken nie.  Gaan weg van My, julle wat ongeregtigheid bedryf!’”.  (Matteus 7:19-21) 
Die Hebreërse betekenis vir “liefde” is dat ‘n persoon onderdanig is aan die een wat hulle liefhet – sy lewe gee vir die een wat hy liefhet en sy persoonlike begeertes neerlê vir die een wat hy liefhet.  Soos “geloof” is liefde ‘n aksie woord wat bewys word deur demonstrasie.  Die ware nuwe geboorte verander ons begeertes.  Wanneer ons die natuur van die Messias ontvang, is daar liefde vir die broeders en in plaas daarvan dat ons self gesentreerd is, konsentreer ons op die behoeftes van ander.  Ons ontvang ‘n liefde vir die waarheid.  Ons wil nie leuens en misleidings gevoer word nie en gaan dan na die Leraar van alle Waarheid vir Sy instruksies. 
Die woord “dissipel” beteken “’n geleerde” – geleer deur Yahuwah.  

Die ware wedergebore gees het ‘n leuen opspoorder in hom.  Wanneer iemand iets hoor wat teen die lering van die Gees van Waarheid gaan, weet die gees dit en verwerp dit.  Die wedergebore gees is honger vir die Woord, is lief daarvoor om Hom te prys en aan ander te getuig van Sy verlossing.  Wanneer iemand werklik gebore is in die Gees, sterf die wil om in beheer te wees.  Hulle wil om rebels te wees sterf ook.  Lees Romeine 6 en 8 deeglik deur.  Hulle wandel in die Gees, en daarom vervul hulle nie die welluste van die vlees nie. 
Wanneer iemand werklik wedergebore is, voldoen hulle aan wat hulle Meester behaag – nie wat godsdienstige leraars behaag nie.  Hulle onderwerp hulle aan Hom sonder kompromie as gevolg van Sy liefde vir hulle, en hulle liefde vir Hom. Hy is ‘n Persoon om lief te hê en te gehoorsaam.   Sodoende sien hulle hul broers en sisters in die geloof deur Sy oë. 
Daar kan geen nuwe geboorte wees sonder bekering nie!  Die werklike nederige gelowige het bekeer van sonde, en het al die pad uit die koninkryk van duisternis gekom.  Die wêreld het glad nie meer ‘n houvas op hulle nie.  Die lewe gaan nie net aan soos gewoonlik nie.  Die denk patrone verander.  Ou gewoontes is ‘n ding van die verlede. Die gedagtes voer oorlog teen dit, maar die gees dissiplineer die gedagtes om aan Yahuwah onderdanig te wees.  Die persoon wat waarlik wedergebore is begin groei soos hulle vurig “eet” van die boom van die lewe – Sy Woord wat Hy vir hulle gee.  Die lewe van afgesonderheid word hulle lewe.  Die begeerte om hierdie nuwe geboorte met almal moontlik te deel word ‘n dryfkrag.  Om te vertel van Sy verlossing is die natuurlikste ding in die wêreld.  Hierdie is tekens van ‘n persoon wat waarlik tot bekering gekom het en wedergebore is. Vrees vir Yahuwah kom natuurlik te vore en word ‘n lewenswyse.     

In die nuwe geboorte word die ewige gees volmaak en deur die gees kan die gebied van Yahuwah geraak word.  Die volmaakte gees het “die gedagtes van Messias” – en dus het dit die vermoë soos die siel se sintuie – sig, gehoor, gevoel, proe en ruik.  Dit is ingestel op Sy realm – om die ewigheid te sien, om Hom te hoor praat, om te voel wat Hy voel, om die goeie dinge van die lewe wat kom te proe deur Sy Woord en om die soet geurige reuk van Sy Teenwoordigheid te ruik. 
Efesiërs 4:29-5:2: “Laat daar geen vuil woord uit julle mond uitgaan nie, maar net ‘n woord wat goed is vir die nodige stigting, sodat dit guns kan gee aan die wat dit hoor.  En bedroef nie die Afgesonderde Gees van Elohiem nie, deur Wie julle verseël is tot die dag van verlossing.  Alle bitterheid en woede en toorn en geskreeu en lastering moet van julle verwyder word, saam met alle boosheid.  Maar wees vriendelik en vol ontferming teenoor mekaar; vergeef mekaar soos Elohiem ook in die Messias julle vergewe het.  Wees dan navolgers van Elohiem soos geliefde kinders; en wandel in liefde, soos die Messias ons ook liefgehad het en Hom vir ons oorgegee het as ‘n gawe en offer aan Elohiem tot ‘n lieflike geur.” 

As ons in nederigheid kyk na die uitsterste prys wat Yahuwah Elohiem betaal het vir ons, deur Sy Seun Yahushua Yahuwah te stuur om vir ons te sterf, kom ons tot ‘n besef dat ons ook ons eie lewens moet neerlê om ander te red, op te bou, lief te hê – soos Hy ons lief het.  Ons het die ewige verdoemenis verdien.  Ons is skuldenaars aan Hom.  Waar is daar nog plek vir geestelike, self-geregverdigde trots?  
Die houding om Sy vry gawe van verlossing vir die ewige lewe te neem en dan nie soos Hy te wandel nie, is ‘n gevaarlike houding van illusie.  Ons is gered sodat ons “soos ons Meester” kan wees, ons lewens neerlê om Sy Goeie Nuus met ander te deel en daardeur Sy geaardheid te demonstreer deur in liefde te wandel. 
Mense wat skinder, laster, byt, karakter sluipmoord oefen op broers en sisters in Messias, is, volgens die Skrif, kinders van duisternis; hulle geaardheid is die van Satan. Satan is die aanklaer van die gemeente, en volgens Openbaring 12, sal “die aanklaer van die broeders neer gewerp word”—na die pit, dan na die vuurpoel.  Is jy ‘n kind van Yahuwah, of ‘n kind van Lusifer?  Jou aksies en woorde onthul die waarheid! 
Ek stel voor dat julle ernstig en in gebed alleen met die Meester kom en die boek van I Johannes lees—Dit is kragtig!  

Dit is van die ou Apostel Yohanan (Johannes) vertel dat toe hy al ouer as 95 jaar oud was, nadat hy na Efesus teruggekeer het van sy twee jaar op Patmos, sy vriende elke Shabbat sy verskwakte liggaam gedra het na die sinagoge toe.  Hy het konstant op een tema gepraat: “Klein kindertjies, wees lief vir mekaar”.  Ons kan dit sien in die boek van I Johannes.

Die gees van godsdiens, ‘n kragtige gees van Lusifer, is ‘n moordenaar.  Daar is geen deernis nie.  Dit dra net trots en arrogansie wat ‘n bespotting van bekering, goedentierenheid, sagmoedigheid en onderdanigheid aan Elohiem, maak.  
Dit is hoekom mense so geestelik voorkom in hulle eie sirkel, maar buite hulle sirkel word hulle gemene monsters. Godsdiens is ‘n masker.  Abba het een keer vir my gesê: “Christenskap is die masker van Satan.” Dit is hoekom die Messias gesê het: “Wees waaksaam vir wolve in skaap klere.”  

II Korintiërs 11:13-15: “Want sulke mense is valse apostels, verleidelike aarbeiders wat hulleself verander in apostels van die Messias. En geen wonder nie!  Want die Satan self verander hom in ‘n boodskapper van die lig. Dit is dus niks besonders wanneer sy dienaars hulle ook voordoen as dienaars van geregtigheid nie. Maar hulle einde sal wees volgens hulle werke.” 
En so verskyn godsdiens in “skaap klere”, gemasker as ‘n “engel van die lig”. Wat ookal die mens skep en beheer is NIE van Yahuwah of Yahushua nie – dit kom van Nimrod wat probeer het om sy dorp te bou tot in die hemele in om homself bo Yahuwah te verhef!  Godsdiens verwerp Yahuwah se beheer.  Dit is hoekom sogenoemde “gelowiges” een na die ander lering kan luister, maar het amper geen verstandhouding wanneer dit kom by die lering van Yahuwah self nie, want hulle het Yahuwah verwerp vir die guns van die mens! Godsdiens is totaal en al in Lusifer gegrond.  Die woord “godsdiens” het sy wortels in Rhea – die moeder van Zeus, Koning van die Griekse gode.      

So is Islam en Christenskap en Rabbiniese Judaïsme se wortels in Rome gegrond.  Ek het ‘n Joodse Panamiese man ontmoet wat groot geword het in Ortodokse Judaïsme.  Sy moeder het later ‘n waarlike wedergebore gelowige geword.  Hy het nog steeds na die Joodse Yeshiva gegaan.  Maar hy het gesien dat sy ma in ‘n Messias geglo het wat mense lief gehad het.  Uiteindelik, as gevolg van haar voorbeeld en getuienis, het hy die Yeshiva en Judaïsme verlaat.  Toe sy Joodse vriende vra hoekom hy weg is, het hy hulle met ‘n vraag geantwoord: “Waar is die liefde? Julle sê julle glo in die God van die Jode, maar waar word Sy liefde gemanifesteer?” Dit was die liefde van die Messias wat hierdie man na Yahushua toe gelok het.  

Min mense ken die ware geaardheid van Yahuwah.  Hulle verstaan dus nie die ware Messias Yahushua nie.  Hulle verstaan nie die balans van Elohiem – tussen genade, deernis, lankmoedigheid en geduld nie; Sy skietlood vir gehoorsaamheid, en Sy geregtigheid wat vereis dat Hy oordeel.  
Die Hebreërse woord “chased”, vertaal “goedheid en guns” in die Tenach beteken: “guns, goedheid---om te koester soos ‘n baba in die baarmoeder” – die tipe liefde wat so sag en soet is dat dit ongebore lewe onderhou.  Dit is die geaarheid van ons Abba. 
Tog is Hy lig, en geen duisternis kan Sy Lig benader nie.  “Ons Elohiem is ‘n verterende vuur”.  Elke keer as jy ‘n lig aanskakel, ‘n vuurhoutjie aan die brand steek of ‘n flitslig aansit, het jy duisternis geoordeel en vernietig!  

Yahuwah is die lig!  Lig oordeel donkerte deur die lig se einste natuur.  Hy is wat Hy is.  Hy kan nie genade hê op iets wat Sy boom van die lewe oortree nie – die Torah – Die huweliks Verbond.  Die woord “oortree” beteken “rebellie, om tee te staan, wegval”.  “Sonde is die oortreding van die Torah” - I Johannes 3:4b.  Om Sy ewige leringe en instruksies om in die lig te lewe, te oortree, bring Sy oordeel.    
Maar, daar is ‘n oorblyfsel wat afgesonder is soos Hy afgesonder is, volgens Sy gebod “Wees afgesonder want Ek is afgesonder”.  Daar is mense wat nie maskers dra nie, maar werklik rein van hart is, wat ander lief het omdat Hy hulle genoeg lief gehad het om vir hulle te sterf.  Tog is dit ongelooflik hoe so genoemde kinders van die lig soos kinders van die donker optree en dink – met ander woorde, terwyl hulle, wat hulle noem “duisternis”, oordeel, oordeel hulle eintlik hulself.   

I Johannes 4:7-19: “Geliefdes, laat ons mekaar liefhê: want die liefde is uit Elohiem, en elkeen wat liefhet, is uit Elohiem gebore en ken Elohiem.  Hy wat nie liefhet het nie, het Elohiem nie geken nie, want Elohiem is liefde. Hierin is die liefde van Elohiem tot ons geopenbaar, dat Elohiem Sy eniggebore Seun in die wêreld gestuur het, sodat ons deur Hom kan lewe. Hierin is die liefde: nie dat ons Elohiem liefgehad het nie, maar dat Hy ons liefgehad het en Sy Seun gestuur het as ‘n versoening vir ons sondes.  GELIEFDES, AS ELOHIEM ONS SO LIEFGEHAD HET, BEHOORT ONS OOK MEKAAR LIEF TE Hê…. Ons het lief, omdat Hy ons eerste lief gehad het.”  

As ons maar net sal besef wat ons sonde Yahushua gekos het, dan sou ons sê: “Wees my, ‘n sondaar, genadig” en nie ons vinger na ander toe wys nie.  

Ons gebed moet wees: “DEURGROND MY, O Elohiem, en KEN MY HART; TOETS MY, KEN MY GEDAGTES EN KYK OF DAAR BY MY ‘N WEG IS VAN SMART --—en lei my op die ewige weg!”. (Psalm 139:23-24) 

Vra Abba om vir jou, jou ware natuur te wys, soos Hy dit sien, sodat jy uit jou hart uit kan roep en bekeer.  

Ons word geroep om soos ons Meester te wees – wat Sy lewe vir ons neergelê het – ons sondaars wat die hel en verdoemenis verdien verewig.  Maar Hy het ons genoeg lief gehad om ons te reinig en in eenheid met Hom te maak. 
Daarom, omdat ons nie die hart van ander ken nie, moet ons ander behandel soos Hy ons behandel het.  Vir ‘n sogenoemde kind van Elohiem om gemeen te wees en te skinder en haatlik op te tree teenoor ander, maak Abba Yahuwah kwaad.  Dit word van ons verwag om ten minste ordentlik en goedgunstig te wees, om bedagsaam te wees en om te gee vir ons vyande. 
Matteus 5: 44-48: “Maar Ek sê vir julle: Julle moet jul vyande liefhê, seën die wat vir julle vervloek, doen goed aan die wat vir julle haat, en bid vir die wat julle beledig en julle vervolg; sodat julle kinders kan word van julle Vader wat in die hemel is; want Hy laat die son opgaan oor slegtes en goeies, en Hy laat reën op regverdiges en onregverdiges.  Want as julle liefhet die wat vir julle liefhet, watter loon het julle? Doen die tollenaars nie ook dieselfde nie? … Wees julle dan volmaak (volwasse, verantwoordelik, sien oor die kwaad) soos julle Vader in die hemel volmaak is.
Net voor Sy toorn uitgestort word met die koms van die Messias, stuur Yahuwah die engele en elke ander wese uit Sy Troonkamer uit sodat Hy alleen kan wees. Sy hart is so gegrief want Hy moet Sy skepping oordeel.  Is jou hart genoeg gegrief om jou lewe as Sy dienskneg neer te lê om die gaste in te nooi – hulle wat genoem word in Matteus 22:9-10?
Daar is geen wese in die heelal wat meer gehaat, mishandel, sleg gesê is en gedisrespekteer word as Yahuwah nie.  Hy wil hê dat ons haat, mishandeling, sleg praatery teenoor ons en disrespek sal hanteer soos Messias dit op die volterpaal gehanteer het: “Vergewe hulle, want hulle weet nie wat hulle doen nie.”   

Yahuwah moet waak neem op die bose.  Maar Hy wil nie.  Sy hart is gebroke.  Sy groot liefde wil nie doen wat Hy moet doen nie.  Maar as ons wraak neem en haatlik teenoor ander optree, is ons besig om Sy autoriteit te oorheers.  Wanneer ons in nederigheid en liefde teenoor ons vyande optree, maak dit Hom vry om hulle te oordeel soos Hy wil. Ons mag niemand oordeel “voor die tyd” nie, want die meeste van die tyd is ons oordeel verkeerd.  Wanneer ons ‘n vinger wys na ander is daar altyd drie vingers wat terug wys na jou. 
Romeine 2:1-2: “Daarom is jy, o mens wat oordeel, wie jy ook mag wees, sonder verontskuldiging; want waarin jy ‘n ander oordeel, veroordeel jy jouself; want jy wat oordeel, doen dieselfde dinge. En ons weet dat die oordeel van Elohiem na waarheid is oor die wat sulke dinge doen.  En meen jy, o mens wat hulle oordeel wat sulke dinge doen en dit self doen, dat jy die oordeel van Elohiem sal ontvlug?”  

Vrees jy Yahuwah? Begin dan om ander te behandel soos jy behandel wil word.  “’n Leerling is nie bo sy meester nie; maar elkeen wat volleerd is, sal soos sy meester wees.”  Is jy magtiger as Yahuwah? Dink jy, jy is beter as iemand anders?  

‘n vriendin van my het Abba gevra wat die hoof teken is van die oorblyfsel.  Hy het haar geantwoord: “My liefde”. 

Abba se liefde is nie oppervlakkig nie – dit is nie sentimenteel of romanties nie. 

Dit is taai. Dit het perke. Dit staan vir geregtigheid, soos ‘n skietlood van Sy waarheid.  Die Lig moet die duisternis oordeel.  Maar dit is Sy werk om te oordeel!  Ons het geen besigheid om “God” te speel nie… want dit is wat oordeel van ander is… ons speel “God”. Hy sal hulle oordeel wat probeer om Sy posisie te oorheers as Regter.   

Nee, ons kan nie Yahuwah se standaarde in gevaar stel in die naam van oppervlakkige, Griekse styl, sentimentele liefde nie – maar Sy liefde vereis dat ons deernis demonstreer selfs aan die wat ons haat – want Hy het deernis aan ons gedemonstreer, wat waardig is van die dood vir ons eie sondes.  Ons moet ‘n voorbeeld wees – ons moet lewe volgens die skietlood – ons lewens spreek harder as woorde.      

Jakobus 4:10-12, 17: “Verneder julle voor die Meester, en Hy sal julle verhoog. Broeders, moenie van mekaar kwaad praat nie.  Diegene wat kwaad praat van sy broer en sy broer oordeel, praat kwaad van die Torah en oordeel die Torah; en as jy die Torah oordeel, is jy nie ‘n dader van die Torah nie, maar ‘n regter…. Wie dan weet om goed te doen en dit nie doen nie, vir hom is dit sonde.”   

Jakobus 2:8-9. 13: “As julle ewenwel die koninklike Torah vervul volgens die Skrif: `Jy moet jou naaste liefhê soos jouself’ – dan doen julle goed. Maar as julle partydig is, doen julle sonde en word deur die Torah as oortreders bestraf.  Want wie die hele Torah onderhou, maar in een opsig struikel, het aan almal skuldig geword….Want die oordeel sal onbarmhartig wees oor die wat geen barmhartigheid bewys het nie; en die barmhartigheid roem teen die oordeel.
Levitikus 19:16-18: “Jy mag nie as kwaadspreker onder jou volksgenote rondloop nie…jy mag jou broer in jou hart nie haat nie…Jy mag nie wraakgierig of hartdraend teenoor die kinders van jou volk wees nie, maar jy moet jou naaste liefhê soos jouself — Ek is Yahuwah!”
I Korintiërs 13:1-8a: “Al sou ek die tale van mense en boodskappers praat, en ek het nie die liefde nie, dan het ek ‘n klinkende metaal of ‘n luidende simbaal geword.  En all sou ek die gawe van profesie hê en al die geheimenisse weet en al die kennis, en al sou ek al die geloof hê, sodat ek berge kon versit, en ek het nie die liefde nie, dan sou ek niks wees nie.  En al sou ek al my goed uitdeel, en al sou ek my liggaam oorgee om verbrand te word, en ek het nie die liefde nie, dan sou dit my niks baat nie.  Die liefde is lankmoedig en vriendelik; die liefde is nie jaloers nie; die liefde praat nie groot nie, is nie opgeblase nie, handel nie onwelvoeglik nie, soek nie sy eie belang nie, word nie verbitterd nie, reken die kwaad nie toe nie, is nie bly oor die ongeregtigheid nie, maar is bly saam met die waarheid.  Dit bedek alles, glo alles, hoop alles, verdra alles.”
Liefde sien oor die onreg wat dit aangedoen is …Liefde is geduldig met mense. Liefde sal nie na skinder of laster luister nie – dit maak die ore toe wanneer dit ongeregtigheid hoor, want dit wil net die waarheid hoor.  Liefde snuffel nie in ander mense se sake om informasie te kry om stories te versprei nie.  Liefde is nie vol “self” nie. Liefde doen wat dit doen voor Yahuwah alleen.  Liefde verraai nie iemand se selfvertroue nie.  Liefde hou die lewens van ander weggesteek, uit respek.  Liefde beskerm ander mense.  Liefde bid baie.  

Die aksies van die liefde van Elohiem is ver van die aksies van meeste “gelowiges”.  Dit is verstommend.  Tog is dit Sy liefde wat die een uitkenbare en kern teken is van die ware oorblyfsel! 
Uit my persoonlike getuienis:  In Februarie van 1973, ten midde van ‘n groot rebellie en haat teenoor ‘n Elohiem wat ek nie geken het nie, het Abba ‘n persoonlike profesie aan my gegee.  Hy het vir my gesê om dit neer te skryf.  Dit het voorgesê wat Hy gesien het ek nou huidiglik doen.  Nou word dit vervul in die werk wat Hy my gegee het om te doen.  

Ek het Hom lief met die dieptes van my wese, want Hy het my lief gehad met ‘n rein liefde toe ek alles probeer doen het om Hom uit my lewe uit te kry.  Selfs toe ek so vol haat en bitterheid was omdat ek gevoel het Hy het my verloën toe my lewe letterlik verpletter was in niksheid, het Hy my nooit ophou lief hê nie.  Vandag is my liefde vir Abba Yahuwah baie diep.  Die diep grot van haat wat ek vir myself gekerf het is nou tot die rand to vol met liefde vir my Abba wat nooit opgegee het op my nie!  Hy kon teregtelik toegelaat het dat ek sterf en hel toe gaan, maar Hy het nie.  Hy het net aanhou om my lief te hê! Hy het my met Sy liefde gevul, wat so anders is as die wêreld se Grieks/Romeinse tipe liefde, dat ek my lewe neer gelê het om Hom te gehoorsaam.   

Godsdiens het my geleer van ‘n goeie feë god wat al die mag gehad het om enigiets te doen en veronderstel was om ons lewens gelukkig te maak.  Dus het ek gedink Hy het my erg gefaal. Een dag het ek ‘n verskriklike uitbarsting gehad.  Ek het so hard gehuil dat ek moeg en uitgeput was.  Ek het my Bybel op ‘n stoel gegooi en gesê: “Is daar enigiets wat Jy wil sê voor ek bed toe gaan?” Ek het die Bybel opgetel en gesien dit het oopgeval op ‘n plek waar net een sin gemerk was.  Deur my vaë trane het ek gekyk wat gemerk was.  Dit was ‘n stuk uit Daniël 10: “JY IS SO BEMIN”.  Jy is “Yedidah” … My woede het gebreek en ek het nog harder gehuil.  Ek het vir Hom gesê: “Is dit al wat U te sê het, na alles wat ek vir U gesê het? Die woorde van II Timoteus 2:13 het harder gelui: “As ons ontrou is, Hy bly getrou; Hy kan Homself nie verloën nie”. Hy is wat Hy is: Elohiem is Liefde (I Johannes 4:8) 

In 2003, terwyl ek II Konings 22:1 lees, sien ek “Yedidah” was die moeder van Koning Josia.  Sy Teenwoordigheid het so kragtig op my neergedaal dat ek op die plek gevries het.  Ek het ‘n passievolle liefde vir daardie naam.  Ek het Hom gevra hoekom dit so is.  Hy het geantwoord: “Dit is wat Ek jou noem.”  Ek het gehardloop vir die Strongs konkordansie, en gevind dat dit beteken: “Geliefde”. Al daardie jare van rebellie en haat, bitterheid en woede, die misverstand van wie Hy is – het Hy nooit opgehou om my lief te hê nie.  Hy het na my verwys as “Geliefde”. Watter tipe liefde is dit!!!

Hier is ek, ‘n diep sondaar wat teen Hom geveg het, met geen liefde in my hart teenoor enige persoon nie, met passivolle self-haat, en Hy gee my ‘n profesie: “Jy is Moses, lei My volk met My rein liefde wat deur jou vloei ….want net My rein liefde sal hulle uit die web van die wêreldstelsel verlos, deur die see van verwarring, in My Teenwoordigheid in.” Hy het my toekoms gesien.  Maar hulle wat my “daai tyd” geken het sou nooit geglo het dat ek nou doen wat ek doen nie, as gevolg van Sy liefde.  Hy moes my godsdienstige trots, self-geregtigheid en my trotse wil breek en Homself aan my bekend stel soos Hy is.  O, hoe groot is Sy liefde!  

Shalom en liefde,

Yedidah

Februarie 8, 2010      
Vertaal Maart 2019.  Alle Skrifte gebruik kom uit die Woord en Getuienis Bybel, gepubliseer 2004. (Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

Hieraan sal almal weet
Maart 25, 2019

